
TEXNOLOGIK FIKRLASH 
KOMPETENSIYALARINI 
RIVOJLANTIRISHNING 
TARKIBIY KOMPONENTLARI
Kushbakova Barno Batirkulovna
Jizzax politexnika instituti
“Umumtexnika fanlari” kafedrasi mustaqil izlanuvchisi

Annotatsiya: Mazkur maqolada talabalarning texnologik fikrlash kompetensiyalarini rivojlantirishning nazariy-pedagogik 
asoslari hamda uning tarkibiy komponentlari tadqiq etilgan. Texnologik fikrlash kompetensiyasining zamonaviy oliy ta’lim 
tizimidagi o‘rni va bo‘lajak mutaxassislarning kasbiy tayyorgarligini ta’minlashdagi ahamiyati ilmiy jihatdan yoritilgan. 
Tadqiqot jarayonida texnologik fikrlash kompetensiyasining mazmun-mohiyati tahlil qilinib, uning motivatsion, kognitiv, 
faoliyatli-amaliy, kreativ va refleksiv-baholash komponentlaridan tashkil topgan tarkibiy tuzilmasi asoslangan. Mazkur 
komponentlarning mazmuni, funksional xususiyatlari va o‘zaro integrativ aloqadorligi ochib berilgan.

Kalit so‘zlar: texnologik fikrlash, kompetensiya, texnologik fikrlash kompetensiyasi, motivatsion komponent, kognitiv 
komponent, faoliyatli-amaliy komponent, kreativ komponent.
Abstract: This article examines the theoretical and pedagogical foundations for developing students’ technological 
thinking competence and its structural components. It scientifically substantiates the role of technological thinking compe­
tence in the modern higher education system and its significance in ensuring the professional training of future specialists. 
The study analyzes the essence and content of technological thinking competence and justifies its structural framework 
consisting of motivational, cognitive, activity-practical, creative, and reflective-evaluative components. Furthermore, the 
content, functional characteristics, and integrative interrelationships of these components are revealed.

Key words: technological thinking, competence, technological thinking competence, motivational component, cognitive 
component, activity-practical component, creative component.
Аннотация: В данной статье исследованы теоретико-педагогические основы развития компетенции технологи­
ческого мышления студентов, а также ее структурные компоненты. Научно обоснованы роль компетенции техно­
логического мышления в современной системе высшего образования и ее значение в обеспечении профессио­
нальной подготовки будущих специалистов. В процессе исследования проанализированы сущность и содержание 
компетенции технологического мышления, обоснована ее структурная модель, включающая мотивационный, 
когнитивный, деятельностно-практический, креативный и рефлексивно-оценочный компоненты. Раскрыты содер­
жание, функциональные особенности и интегративная взаимосвязь указанных компонентов.

Ключевые слова: технологическое мышление, компетенция, компетенция технологического мышления, моти­
вационный компонент, когнитивный компонент, деятельностно-практический компонент, креативный компонент.

KIRISH
Bugungi kunda jahon miqyosida sodir bo‘layotgan texnologik transformatsiyalar, ishlab chiqarish jarayonla­

rining raqamlashtirilishi, sun’iy intellekt, avtomatlashtirilgan boshqaruv tizimlari, robototexnika, “aqlli” texnologi­
yalar hamda zamonaviy muhandislik yechimlarining jadal rivojlanishi oliy ta’lim tizimi oldiga yangi talablarni 
qo‘ymoqda. Zamonaviy mehnat bozori mutaxassisdan nafaqat muayyan kasbiy bilim va amaliy ko‘nikmalarga 
ega bo‘lishni, balki texnologik jarayonlarni tizimli tahlil qilish, mavjud muammolarning texnik va texnologik mohi­
yatini anglash, muqobil yechimlarni ishlab chiqish, innovatsion g‘oyalarni amaliy faoliyatga tatbiq etish hamda 
tez o‘zgaruvchan texnologik muhitga moslasha olish qobiliyatini ham talab etmoqda. Mazkur talablar oliy ta’lim 
muassasalarida talabalarning texnologik fikrlash kompetensiyalarini rivojlantirish masalasining pedagogik va 
metodik jihatdan dolzarbligini yanada oshirmoqda [1].

Texnologik fikrlash zamonaviy mutaxassis kasbiy kompetentligining muhim tarkibiy qismi sifatida texnik 
obyektlar, texnologik jarayonlar va ishlab chiqarish tizimlari o‘rtasidagi o‘zaro bog‘liqliklarni anglash, muammoli 
vaziyatlarni tahlil qilish, texnologik qarorlarni asoslash va ularning natijalarini oldindan prognozlash imkonini 
beradi. Shu jihatdan, talabalarda texnologik fikrlashni rivojlantirish faqatgina nazariy bilimlarni o‘zlashtirish yoki 

mavjud texnologiyalardan foydalanish ko‘nikmalarini shakllantirish bilan chegaralanmaydi. Mazkur jarayon tala­
bada mustaqil fikrlash, texnologik muammoni aniqlash, axborotni tahlil va sintez qilish, sabab–oqibat muno
sabatlarini belgilash, optimal yechimni tanlash, loyihalash, modellashtirish hamda o‘z faoliyati natijalarini baho­
lash qobiliyatlarini kompleks rivojlantirishni nazarda tutadi.

MAVZUGA OID ADABIYOTLAR SHARHI
Texnologik fikrlash kompetensiyasini rivojlantirish masalasi kompetensiyaviy yondashuv doirasida ko‘plab 

olimlar tomonidan tadqiq etilgan. Xususan, John Raven kompetensiyani bilim, ko‘nikma va shaxsiy sifatlarning 
integratsiyasi sifatida izohlaydi. Robert J. Sternberg esa analitik, amaliy va kreativ fikrlashning uyg‘un rivojla
nishi mutaxassisning kasbiy muvaffaqiyatini belgilashini ta’kidlaydi.

O‘zbekistonlik olimlar U. Tolipov, M. Usmonboyeva va N. Muslimov ilmiy ishlarida kompetensiyaviy 
yondashuv asosida bo‘lajak mutaxassislarni tayyorlash, zamonaviy pedagogik texnologiyalarni ta’lim jarayo
niga tatbiq etish hamda talabalarning mustaqil va ijodiy fikrlashini rivojlantirish masalalari yoritilgan. Biroq 
mavjud tadqiqotlarda texnologik fikrlash kompetensiyasining motivatsion, kognitiv, faoliyatli-amaliy, kreativ va 
refleksiv komponentlari yaxlit tizim sifatida yetarlicha tadqiq etilmagan. Shu jihatdan, mazkur tadqiqot ushbu 
bo‘shliqni to‘ldirishga qaratilgan.

Oliy ta’lim tizimida kompetensiyaviy yondashuvning ustuvor ahamiyat kasb etishi ta’lim natijalarini tala­
baning egallagan bilimlari hajmi bilan emas, balki ushbu bilimlarni muayyan kasbiy va texnologik vaziyatlarda 
samarali qo‘llay olish qobiliyati orqali baholash zaruratini yuzaga keltirmoqda. Bu esa texnologik fikrlash kompe­
tensiyasining mazmuni, tuzilishi va tarkibiy komponentlarini ilmiy-pedagogik nuqtayi nazardan aniqlashtirishni 
talab qiladi. Chunki mazkur kompetensiyani maqsadli rivojlantirish uchun, avvalo, uning ichki tuzilishi, funk­
sional xususiyatlari, komponentlari, mezonlari va rivojlanganlik darajalarini aniq belgilash zarur [2].

TADQIQOT METODOLOGIYASI
Mavjud ilmiy-pedagogik tadqiqotlar tahlili shuni ko‘rsatadiki, talabalarning kasbiy, texnik, muhandislik, 

ijodiy va tanqidiy fikrlash kompetensiyalarini rivojlantirish masalalari bo‘yicha muayyan ilmiy-metodik tajriba 
to‘plangan. Biroq texnologik fikrlash kompetensiyasining tarkibiy tuzilishini zamonaviy ta’lim paradigmalari, 
raqamli transformatsiya jarayonlari va innovatsion texnologiyalar imkoniyatlari bilan integratsiyalashgan holda 
tadqiq etish masalasi alohida ilmiy ahamiyat kasb etadi. Ayniqsa, texnologik fikrlashning motivatsion, kognitiv, 
faoliyatli-amaliy, kreativ hamda refleksiv komponentlari o‘rtasidagi o‘zaro aloqadorlikni aniqlash va ularni yaxlit 
pedagogik tizim sifatida rivojlantirish zarurati mavjud.

TAHLIL VA NATIJALAR
Talabalarning texnologik fikrlash kompetensiyasini shakllantirish jarayonida motivatsion komponent ular

ning texnologik faoliyatga bo‘lgan qiziqishi, kasbiy ehtiyoji va innovatsion faoliyatga intilishini ifodalasa, kognitiv 
komponent texnologik jarayonlar, qonuniyatlar, usullar va vositalar haqidagi bilimlar tizimini qamrab oladi. 
Faoliyatli-amaliy komponent o‘zlashtirilgan bilimlarni real va modellashtirilgan texnologik vaziyatlarda qo‘llash, 
muammolarni aniqlash hamda samarali yechimlarni ishlab chiqish qobiliyatini belgilaydi. Kreativ komponent 
yangi texnologik g‘oyalarni ilgari surish, nostandart yechimlarni ishlab chiqish va innovatsion yondashuvlarni 
qo‘llash imkoniyatini ifodalasa, refleksiv-baholash komponenti talabaning o‘z faoliyati natijalarini tahlil qilish, 
kamchiliklarni aniqlash hamda keyingi faoliyatini takomillashtirish qobiliyatini namoyon etadi.

Muammoning dolzarbligi shundaki, zamonaviy oliy ta’lim amaliyotida talabalarga katta hajmdagi nazariy va 
kasbiy bilimlar berilishiga qaramasdan, ularning mazkur bilimlarni texnologik muammolarni hal etishda mustaqil 
qo‘llash, texnologik jarayonlarni tizimli tahlil qilish, innovatsion yechimlarni ishlab chiqish va qabul qilingan 
qarorlarning samaradorligini baholash kompetensiyalarini rivojlantirishda ayrim metodik muammolar mavjud. 
Ta’lim mazmuni, pedagogik texnologiyalar va baholash mexanizmlari o‘rtasidagi integrativ aloqalarning yetar­
licha ta’minlanmaganligi texnologik fikrlash kompetensiyasini rivojlantirish jarayonining samaradorligiga ta’sir 
ko‘rsatmoqda [3, 4].

Shu nuqtayi nazardan, talabalarning texnologik fikrlash kompetensiyasining tarkibiy komponentlarini ilmiy 
jihatdan asoslash, ular o‘rtasidagi funksional aloqadorlikni aniqlash hamda mazkur komponentlarni rivojlan­
tirishning pedagogik imkoniyatlarini belgilash muhim ilmiy-metodik vazifalardan biri hisoblanadi. Texnologik 
fikrlash kompetensiyasini yaxlit tizim sifatida o‘rganish talabaning texnologik bilimlarni egallashi, ularni amaliy 
vaziyatlarda qo‘llashi, mustaqil va kreativ qarorlar qabul qilishi hamda o‘z faoliyatini refleksiv baholash jarayon­
larining o‘zaro integratsiyasini ta’minlash imkonini beradi.

Yuqoridagilardan kelib chiqib, talabalarning texnologik fikrlash kompetensiyalarini rivojlantirishning tarkibiy 
komponentlarini aniqlash va ilmiy-pedagogik jihatdan tavsiflash zamonaviy oliy ta’lim oldida turgan dolzarb 

mazmuniy-tuzilmaviy modelini takomillashtirish, uning komponentlari, mezonlari va ko‘rsatkichlarini aniqlashti­
rish hamda talabalarning kelajak kasbiy faoliyatiga tayyorgarlik samaradorligini oshirishga xizmat qiladi.

Ta’limni axborotlashtirish jarayonining jadal rivojlanishi zamonaviy inson hayotining deyarli barcha soha­
larida yangi innovatsion texnologiyalarni joriy etishni taqozo etmoqda. Respublika sanoati va ishlab chiqar­
ishni texnologik modernizatsiya qilish hamda texnik vositalarni ishlab chiqish uchun zamonaviy innovatsion 
texnologiyalardan foydalanish asosiy omil bo‘lib xizmat qiladi [5, 6].

Ta’lim natijasida talabalar o‘quv va oddiy amaliy masalalarni yechish uchun kompyuterdan foydalanib, 
fayllar bilan oddiy operatsiyalarni amalga oshiradilar (yaratish, saqlash, izlash, dasturni ishga tushirish); dastur­
larda amaliy topshiriqlarni va ijodiy ishlarni bajarishni biladilar: WordPad, Microsoft PowerPoint, Microsoft Excel, 
Microsoft Word; keng foydalaniladigan dasturlarni ishga tushirish, kompyuter ekranida matnli va grafik redak­
torlar, testlar bilan ishlash; matnlar va tasvirlar (axborot), obyektlar bilan ishlash; izlash, oddiy o‘zgartirishlarni 
amalga oshirish, saqlash, foydalanish hamda axborot va ma’lumotlarni uzatishni bajaradilar, internetdan foyda­
lanib, kompyuter yordamida kichik loyihalar va taqdimotlar yaratadilar.

Kompetentlikni tarkibiy qismlarga ajratish bo‘yicha turli xil fikrlarni umumlashtirib, talabalarning texnologik 
fikrlash kompetensiyasining komponentlarini: bilim komponenti (nazariy asoslar), amaliy-kompetensiyaviy 
komponent, tahliliy va muammoli fikrlash komponenti, innovatsion yondashuv komponenti, aloqa va hamkorlik 
komponenti hamda axloqiy va ijtimoiy mas’uliyatdan iborat kasbiy xususiyatlarni hisobga olgan holda aniqlashga 
imkon berdi (1-rasm).

1-rasm: Texnologik fikrlash kompetensiyasining tarkibiy komponentlari

Texnologik fikrlash kompetensiyasining tarkibiy komponentlarining umumiy ma’noda berilgan ta’riflarini 
ko‘rib chiqamiz.

1.	 Motivatsion-kommunikativ komponent - Qurilish muhandisligi talabalarining texnologik fikrlash kompe­
tensiyasini shakllantirishda ularning kasbga bo‘lgan ichki qiziqishi, mustaqil qaror qabul qilishga intilishi va 
muloqot ko‘nikmalari muhim ahamiyat kasb etadi. Bu komponent orqali talabalar qurilish sohasining ijtimoiy 
foydasi, mehnat jarayonidagi jamoaviylik, kasbiy ijobiy namuna va yetakchilik mas’uliyatini anglab yeta­
dilar. Bundan tashqari, qurilish jamoasida samarali muloqot olib borish, loyiha muhokamalarida qatnashish 
va fikr almashish ko‘nikmalari rivojlanadi.

2.	 Bilim (kognitiv) komponenti - Bu komponent qurilish sohasi bo‘yicha zarur nazariy bilimlar tizimini 
shakllantiradi. Talabalar qurilish materiallari, konstruksiyalar, binolarni loyihalash, qurilish fizikasi, statika, 
mexanika, geodeziya, me’yoriy hujjatlar (SNiP, GOST) kabi fanlar asosida mustahkam bilimga ega 
bo‘ladilar. Ular real qurilish jarayonini tushunishga yo‘naltirilgan fanlararo bilimlarni birlashtirish orqali 
texnologik fikrlash kompetensiyasini shakllantiradilar.

3.	 Amaliy (operatsion) komponenti - Bu komponent talabaga o‘zlashtirilgan nazariy bilimlarni amaliyotda 
qo‘llash imkonini beradi. Qurilish sohasida bu - AutoCAD, Revit, Tekla kabi zamonaviy loyihalash dastur­
laridan foydalanish, qurilish-montaj ishlarida qatnashish, obyektlarda sifat nazoratini o‘rganish, real qurilish 
vositalaridan foydalanish, qurilish texnologiyalari bilan ishlashni anglatadi. Bu komponent amaliy tajriba 
orttirish orqali texnologik muammolarni hal etish qobiliyatini shakllantiradi.

4.	 Texnologik fikrlash komponenti - Bu komponent talabalarni qurilishdagi real muammolarni tahlil qilish, 
tanqidiy fikrlash asosida muqobil yechimlarni ishlab chiqishga yo‘naltiradi. Qurilishda yuzaga keladigan 
nosozliklar, resurs yetishmovchiligi, loyihadagi kamchiliklar yoki qurilish muddatlarining buzilishi kabi 
holatlarni chuqur o‘rganish talab qilinadi. Talabalar o‘z faoliyatini baholay olishi, xatolar ustida ishlashi, 
loyihaning funksionalligi va samaradorligini aniqlay olishi zarur.

5.	 Innovatsion-loyihaviy komponent - Zamonaviy qurilish jarayonlarida innovatsion fikrlash muhim o‘rin 
tutadi. Ushbu komponent talabalarga ilg‘or texnologiyalar - masalan, 3D qurilish texnologiyasi, “yashil” 
inshootlar, BIM modellashtirish, energiya tejamkor yechimlar, aqlli qurilmalar bilan boshqariladigan binolar 
haqida tasavvur beradi. Talabalar o‘zlarining ijodiy g‘oyalari asosida innovatsion loyihalar ishlab chiqish, 
yangi yechimlar taklif qilish va startap loyihalarda qatnashishga yo‘naltiriladi.

6.	 Axborot-kommunikatsion texnologiyalar (AKT) komponenti - Qurilishda AKTdan samarali foydalanish 
zamonaviy muhandisning ajralmas ko‘nikmasidir. Bu komponent orqali talabalar raqamli loyihalash dastur­
lari, simulyatsiya vositalari, virtual reallik (VR) va kengaytirilgan reallik (AR) asosidagi treninglar, GPS/GIS 
texnologiyalari orqali qurilish obyektlarini masofadan boshqarish, qurilish monitoringi va muvofiqlikni baho­
lashni o‘rganadilar. Bundan tashqari, bulutli tizimlar, qurilish axborot modellashtirish (BIM) kabi raqamli 
vositalarni integratsiya qilish malakasi shakllanadi.

Shunday qilib, oliy ta’lim muassasasining o‘quv jarayonida talabalarning texnologik fikrlash kompetensi­
yasi tushunchasining mohiyati va mazmunini o‘rganish quyidagi xulosalar chiqarishga imkon beradi.

Zamonaviy ta’lim tizimida talabalarning amaliy bilim va ko‘nikmalarini shakllantirish, ularda mustaqil 
fikrlash, muammolarni yechish va innovatsion faoliyatga layoqatni rivojlantirish muhim o‘rin tutadi. Ayniqsa, 
texnologik fikrlash kompetensiyasi bu nafaqat texnik bilimlar, balki ijodiy tafakkur, muhandislik yondashuvi, 
amaliy faoliyatga tayyorgarlik kabi ko‘nikmalarni qamrab oluvchi muhim pedagogik yo‘nalishdir. Bu kompetensi­
yani shakllantirish bosqichma-bosqich amalga oshiriladi. Har bir bosqich o‘zining maqsadi, mazmuni va metod­
lariga ega bo‘lib, talabalarning mustaqil fikrlovchi, muammoga yechim topuvchi va texnologik fikrlovchi shaxs 
sifatida shakllanishiga xizmat qiladi. Texnologik fikrlash kompetensiyalarini rivojlantirish bosqichlari 2-rasmda 
keltirilgan.

2-rasm: Texnologik fikrlash kompetensiyalarini rivojlantirish bosqichlari

tirish. Ushbu bosqichda talabalarda texnologik fikrlash kompetensiyasiga bo‘lgan dastlabki qiziqish 
uyg‘otiladi hamda ular texnologik jarayonlar mohiyati va sohaning kasbiy mazmuni bilan tanishtiriladi. 
Bosqichning asosiy vazifasi - talabani o‘zining kasbiy faoliyatida texnologik fikrlash kompetensiyasining 
dolzarbligini anglashga yo‘naltirish, kasbiy motivatsiyasini shakllantirish, muammoli yondashuvlar haqida 
umumiy tasavvur berishdan iborat. Shuningdek, talabalar o‘zlarining dastlabki bilim, ko‘nikma va qiziqish 
darajasini aniqlash maqsadida diagnostik vositalar bilan baholanadi. Qurilish sohasi kontekstida bu bosqich 
real inshootlar, zamonaviy qurilish texnologiyalari, BIM modellari asosida talabaning tasavvur doirasini 
kengaytirish bilan boyitiladi.

•	 Bilim va tushuncha shakllantirish bosqichi - nazariy asoslarning tizimli o‘zlashtirilishi. Mazkur bosqich 
talabaning texnologik fikrlash kompetensiyasi asoslari bo‘yicha fundamental bilim va ilmiy tushun­
chalarni shakllantirishga qaratilgan. Talaba texnologik jarayonlar kompetensiyasining mantig‘i, konstruktiv 
tuzilma va texnologik tizimlar o‘rtasidagi bog‘liqlikni tushunishga, qurilish sohasidagi normativ hujjatlar, 
fizik-matematik asoslar va modellashtirish tamoyillarini egallashga kirishadi. Bu bosqichda o‘quv dastur­
larining fanlararo integratsiyasi muhim rol o‘ynaydi. Masalan, qurilishda ishlatiladigan materiallarning fizik 
xossalari yoki geodezik o‘lchovlarning axborotga aylanish jarayoni orqali talabada texnologik fikrlash 
kompetensiyalari rivojlanadi.

•	 Amaliy-muammoli faoliyat bosqichi - texnologik jarayonlar bilan interaktiv ishlash. Bu bosqichda talaba 
mustaqil faoliyat orqali texnologik jarayonlarni idrok etish va ularni amaliyotga tatbiq qilish ko‘nikmala­
rini shakllantiradi. Talaba real yoki simulyatsiyalangan muammoli vaziyatlar asosida qurilish muammola­
rini aniqlaydi, ularning sabablarini tahlil qiladi va samarali yechim taklif etadi. Muammoli o‘qitish, “case-
study”, loyiha asosida o‘qitish (PBL), tajriba asosidagi mashg‘ulotlar asosiy metodlar sifatida qo‘llaniladi. 
Bu bosqichda talabalar BIM texnologiyalari, AutoCAD, Revit kabi vositalardan foydalanib, virtual loyiha 
ishlab chiqadilar, qurilishdagi real nosozliklar ustida tahliliy ishlar olib boradilar va o‘z yechimlarini mantiqiy 
asoslashga o‘rganadilar.

•	 Innovatsion-yaratuvchanlik bosqichi - kreativ va ilg‘or yondashuvlar ishlab chiqish. Mazkur bosqich 
talabaning texnologik fikrlash kompetensiyasini yuqori darajada mustaqil, yaratuvchan va innovatsion 
yo‘nalishda rivojlantirishga xizmat qiladi. Talabalar nafaqat mavjud muammolarga yechim topish, balki 
yangicha texnologik yondashuvlar ishlab chiqish, ilg‘or qurilish texnologiyalarini amaliyotda qo‘llash orqali 
o‘zlarining ijodiy salohiyatini namoyon etadilar. Qurilish sohasida bu bosqich “yashil qurilish”, energiya 
tejamkor tizimlar, modul inshootlar, 3D bosma texnologiyalari, “aqlli uy” konsepsiyasi kabi innovatsion 
yondashuvlarni o‘rganishni o‘z ichiga oladi. Talabalar real innovatsion loyihalarni ishlab chiqadilar, startap 
g‘oyalar asosida biznes-rejalar tuzadilar va taqdimot ko‘nikmalarini rivojlantiradilar.

•	 Refleksiv-natijaviy bosqich - tahlil, baholash va o‘z-o‘zini rivojlantirish. Bu bosqich texnologik fikrlash 
kompetensiyalarining shakllanish darajasini aniqlash, yakuniy baholash va o‘z ustida ishlashga yo‘naltirish 
jarayonidir. Talabalar o‘z faoliyati, qarorlari va yechimlari bo‘yicha tahliliy fikr yuritadilar, muvaffaqiyat va 
xatolarni aniqlaydilar, tajriba orttiradilar. Refleksiya orqali talabalar o‘zining texnologik saviyasini mustaqil 
baholaydi va rivojlanish strategiyasini belgilaydi. Qurilish sohasida bu bosqich portfoliolar tuzish, loyiha 
natijalarini taqdim etish, mutaxassislar bahosini olish, yakuniy dizayn loyihasini himoya qilish va real amali­
yotga tayyor holatga kelish bilan yakunlanadi.
Talabalarning texnologik fikrlash kompetensiyasi tushunchasi “mohiyat”, “tarkib”, “muhandis”, “muhandislik 

faoliyati”, “loyihalash faoliyati”, “konstruksiyalash”, “loyiha kompetentligi” tushunchalarini semantik tahlil qilish 
orqali aniqlashtiriladi.

Muhandislik faoliyati - bu muhandisning kasbiy faoliyatining maxsus turi bo‘lib, muhandislik mazmuni va 
funksiyalari bilan faoliyat predmetiga tizimli yondashishni talab qiladi. Muhandislik faoliyatining tizimli tabiati 
muhandislik loyihalash jarayoni tushunchasi bilan belgilanadi. Kompetentlik - bu o‘zaro bog‘liq bo‘lgan shaxs 
sifatlari (bilim, ko‘nikma, faoliyat usullari) to‘plamiga ega bo‘lgan shaxsning kasbiy vazifalarni oqilona hal qilish, 
faoliyat predmetiga tizimli qarash, shu jumladan, uning faoliyat predmetiga individual munosabati hisobla­
nadi [7, 8].

Texnologik fikrlash kompetensiyalarining tarkibiy qismlari - loyiha va konstruktorlik tushunchasi asosida 
bo‘lajak muhandislar loyiha va konstruktorlik kompetentligining ta’rifi doimiy ravishda takomillashib boradigan 
texnologiyalar va muhandislik yordamida faoliyat mavzusini tizimli ko‘rish, maxsus bilim va ko‘nikmalarga ega 
bo‘lgan holda loyiha va konstruktorlik faoliyatini amalga oshirish qobiliyati sifatida tahlil qilinadi. Loyihalash 
vositalari, shu jumladan, bo‘lajak muhandislarning faoliyat mavzusiga individual munosabatda bo‘lishi muhim 
ahamiyat kasb etadi. Texnologik fikrlash kompetensiyalarini shakllantirish oliy ta’lim o‘quv jarayonida bo‘lajak 
muhandislarning muhandislik-grafik tayyorgarligi bilan ajralib turadi.

XULOSA VA TAKLIFLAR
Shunday qilib, talabalarning texnologik fikrlash kompetensiyalarini rivojlantirishning tarkibiy komponentla­

rini ilmiy-pedagogik jihatdan asoslash oliy ta’lim mazmunini takomillashtirish, zamonaviy pedagogik va raqamli 
texnologiyalardan samarali foydalanish hamda ta’lim natijalarini kompetensiyaviy yondashuv asosida bahol­
ashning muhim metodologik asosi bo‘lib xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

